Unión del Pueblo Navarro talde parlamentarioari atxikitako foru parlamentari Alberto Catalán Higueras jaunak 9-17/PES-00248 idatzizko galdera aurkeztu du. Hauxe da Nafarroako Hezkuntzako kontseilariaren informazioa: 
Hezkuntza-sistemak bat etorri behar du beharrizan sozialekin, eta horiek denborarekin aldatzen direnez, hezkuntza-sistema ere etengabe aldatzen eta hobetzen ari da. Hezkuntza Departamentuak, hala behar baitu, zorrotz planifikatzen ditu beharrizan sozial aldakorrei erantzuteko egin daitezkeen hobekuntzak, eta plangintza horren barruan, gure azpiegiturek eskaintzen dituzten aukera guztiei erantzun behar zaie, ematen den hezkuntza-zerbitzua ahal den efizienteena izan dadin eta ahal den kalitate handiena izan dezan. Testuinguru horretan, presazkoa eta arduragabea litzateke zehaztasunei buruz hitz egitea aukerak aztertzeko aldez aurreko fasean gaudenean.

